
1. ინსტრუქცია 

„გამარტივებულ ელექტრონულ ტენდერში“ მონაწილეთათვის 

 

1. ელექტრონული სახელმწიფო შესყიდვა – ხორციელდება სახელმწიფო შესყიდვების ერთიანი 

ელექტრონული სისტემის მეშვეობით, რომლის პორტალი განთავსებულია შესყიდვების სააგენტოს 

(შემდგომში - სააგენტო) ოფიციალურ ვებგვერდზე www.procurement.gov.ge.   

ა) „სახელმწიფო შესყიდვის ერთიანი ელექტრონული სისტემის მომხმარებელთა სახელმძღვანელო“;  

ბ) სახელმწიფო შესყიდვების სააგენტოს თავმჯდომარის 2011 წლის 7 აპრილის N9 ბრძანება 

„გამარტივებული შესყიდვის, გამარტივებული ელექტრონული ტენდერისა და ელექტრონული ტენდერის 

ჩატარების წესის დამტკიცების შესახებ“.  

2. სახელმწიფო შესყიდვების პორტალზე განთავსებული ელექტრონული სისტემის (შემდგომში – 

სისტემა) მეშვეობით განხორციელებული ელექტრონული სახელმწიფო შესყიდვა (შემდგომში - შესყიდვა) 

უზრუნველყოფს „გამარტივებული ელექტრონული ტენდერის“ ან „ელექტრონული ტენდერის“ ჩატარებას 

ღია, გამჭვირვალე და კონკურენტულ გარემოში. 

                                                          2.  საკვალიფიკაციო მოთხოვნები: 
საკვალიფიკაციო მოთხოვნების წარმოდგენა პრეტენდენტს (მიმწოდებელს) არ მოეთხოვება.  

3. ტექნიკური დოკუმენტაცია 
პრეტენდენტის მიერ წარმოსადგენი და შესყიდვების ერთიან ელექტრონულ სისტემაში ასატვირთი 

დოკუმენტაცია: 

3.1.  სატენდერო წინადადების ღირებულება;  

3.2. პრეტენდენტის დასახელება, იურიდიული და ფაქტიური მისამართი, ტელეფონი/ფაქსი, 

ელექტრონული ფოსტის მისამართი,  საბანკო რეკვიზიტები,  ხელმძღვანელის სახელი და გვარი;  

3.3. ფასების ცხრილი დანართი N1-ის შესაბამისად 

3.4. მიმწოდებელი ვალდებულია გაეცნოს და დაეთანხმოს აფიდავიტის პირობებს, რა სახითაც იგი 

წარმოდგენილი იქნება სახელმწიფო შესყიდვების ერთიან ელექტრონულ სისტემაში (დანართი N2), 

სატენდერო წინადადების წარმოდგენამდე. 

3.5. ინფორმაცია წარმოდგენილი იქნას ქვემოთ მოცემული ცხრილის შესაბამისად.  
 

# 
საქონლის 

დასახელება 

შემსყიდველის 

დასახელება 

ხელშეკრულების 

ღირებულება 

 

 

შენიშვნა 

1     

2     

და.ა. შ 
    

3.6. პრეტენდენტის მიერ ერთიან ელექტრონულ სისტემაში ატვირთული ყველა დოკუმენტი უნდა 

იყოს  ხელმოწერილი უფლებამოსილი პირის მიერ და დამოწმებული ბეჭდით.  

     3.7. სატენდერო წინადადების საერთო და ერთეულის ფასის წარმოდგენა დასაშვებია მხოლოდ 

ეროვნულ ვალუტაში (ლარი).  

     3.8. სატენდერო წინადადებაში საერთო ფასი გამოსახული უნდა იყოს საქართველოს კანონმდებლობით 

გათვალისწინებული შესყიდვის ობიექტის მიწოდებასთან დაკავშირებული ყველა გადასახადის, 

მოსაკრებლის და გადასახდელის გათვალისწინებით.   

     3.9. სატენდერო წინადადება, ასევე ამ წინადადებასთან დაკავშირებული, შემსყიდველსა და 

პრეტენდენტს შორის გაცვლილი, მთელი კორესპონდენცია და დოკუმენტაცია წარმოდგენილი უნდა 

იქნეს ქართულ ენაზე.  

     3.10. ალტერნატიული სატენდერო წინადადების წარმოდგენა არ განიხილება.  

     3.11. შესყიდვებში მონაწილეობის მსურველ პირებს დამატებითი ინფორმაციის და განმარტებების 

მიღება შეუძლიათ საქართველოს ოკუპირებული ტერიტორიებიდან იძულებით გადაადგილებულ 

პირთა, განსახლებისა და ლტოლვილთა სამინისტროს (მისამართი: ქ. თბილისი თამარაშილის ქ. 15ა) 

სატენდერო კომისიის აპარატის წევრებისგან:   

ა) მაიკო მიქაია, ტელეფონი:  231 15 80  ელ. ფოსტა: maiko_mikaia@yahoo.com 

ბ) შოთა რუხაძე ტელ: 591 51 18 08,  ელ. ფოსტა: rukhadze.shota@gmail.com 

4. ტექნიკური დავალება 

შესყიდვის ობიექტია მიმწოდებლის  მიერ შემსყიდველისათვის  ავტოსატრანსპორტო 

საშუალებებისათვის საჭირო საბურავების მიწოდება. 

შესყიდვის სავარაუდო ღირებულება შეადგენს 6300 ლარს; 

CPV  კოდი 34351100 საბურავები  ძრავიანი  მსუბუქი  მანქანებისათვის. 

 

აღნიშნული საბურავების ტექნიკური პარამეტრები მოცემულია ქვემოთ მოყვანილ ცხრილში: 
 
# 

საქონლის აღწერილობა  რაოდენობა განზომილების 

ერთეული 

 

დასაშვები სიჩქარე 

კმ/სთ 

დასაშვები წონა გარანტია 

მინიმალურ 

გარბენზე 

1 215/55/R16 ყველა სეზონი  
4 

cali 270 775  
40 000 km 

2 225/55/R16 ყველა სეზონი  
4 

cali 270 775  
40 000 km 

3 265/70/R15 ყველა სეზონი  
4 

cali 180 1120  
40 000 km 

4 205/70/R16 ყველა სეზონი  
4 

cali 160 615  
40 000 km 

5 235/70/R16 ყველა სეზონი  
4 

cali 190 925  
40 000 km 

6 215/55/R16 ყველა სეზონი  
4 

cali 270 730  
40 000 km 

7 215/55/R16 ყველა სეზონი  
4 

cali 270 730  
40 000 km 

8 225/55/R16 ყველა სეზონი  
4 

cali 270 775  
40 000 km 

9 235/60/R16 ყველა სეზონი  
4 

cali 240 800  
40 000 km 

 

 

შენიშვნა: 

მისაწოდებელი საქონელი (საბურავები) უნდა იყოს უმაღლესი ხარისხის, წარმოებული მსოფლიოში 

წამყვანი საბურავების მწარმოებელი კომპანიების მიერ. 

მიმწოდებელმა საკუთარი ხარჯებით უნდა უზრუნველყოს ავტომანქანაზე არსებული ძველი 

საბურავების მოხსნა და ახალი საბურავების გადაგება, ავტომანქანაზე დამაგრება და ბალანსირება. 

მიწოდებულმა  საბურავმა  მინიმალური  გარბენის  პერიოდში  არ უნდა განიცადოს დეფორმაცია, გარდა 

მექანიკური დაზიანების შემთხვევისა. აღნიშნული პერიოდის განმავლობაში ქარხნული წუნის აღმოჩენის 

შემთხვევაში მიმწოდებელმა დაუყოვნებლივ, საკუთარი  ხარჯებით  უნდა  უზრუნველყოს  წუნდებული  

საბურავის  შეცვლა  ახალი, უნაკლო საბურავით. 

საჭიროების შემთხვევაში, სატენდერო კომისიის გადაწყვეტილებით, ტენდერში გამარჯვებულ პირს 

შეიძლება მოეთხოვოს მისმიერ შემოთავაზებული საბურავის ნიმუშის წარმოდგენა. 

5. საქონლის მიწოდების ვადები: 

საქონლის მიწოდების სავალდებულო ვადაა 2013 წელს ხელშეკრულების გაფორმებიდან  2013  წლის  31  

დეკემბრის  ჩათვლით,  ეტაპობრივად,  შემსყიდველის მოთხოვნის შესაბამისად, მოთხოვნიდან 2 სამუშაო 

დღის განმავლობაში. 

6. სახელმწიფო შესყიდვების  ხელშეკრულების პროექტი 

 

წინამდებარე დოკუმენტი წარმოადგენს სახელმწიფო შესყიდვების შესახებ ხელშეკრულების პროექტს, რომელიც 

დაიდება გამარტივებული ელექტრონული ტენდერის ჩატარების შედეგად გამარჯვებულ პრეტენდენტთან. 

წინამდებარე ხელშეკრულების პროექტის პირობები დაზუსტდება გამარჯვებული პრეტენდენტის სატენდერო 

წინადადების გათვალისწინებით, რომელიც ამავდროულად დაერთება ხელშეკრულებას, როგორც მისი განუყოფელი 

ნაწილი 

 

ქ. თბილისი                                                               -- ------------ 2013 წ. 

 

ვხელმძღვანელობთ რა საქართველოში მოქმედი კანონმდებლობით, ერთის მხრივ, საქართველოს ოკუპირებული 

ტერიტორიებიდან იძულებით გდაადგილებულ პირთა, განსახლებისა და ლტოლვილთა სამინისტრო  (შემდგომში _ 

შემსყიდველი), წარმომადგენელი -------------------------------- სახით და ------------------(შემდგომში “მიმწოდებელი“), 

წარმომადგენელი ---------------------------------- სახით მეორეს მხრივ, (შემდგომში - მხარეები) „სახელმწიფო 

შესყიდვების შესახებ“  საქართველოს კანონის და  „გამარტივებულ ელექტრონულ ტენდერში“ გამარჯვებული 

პრეტენდენტის სატენდერო წინადადების საფუძველზე, ვდებთ სახელმწიფო შესყიდვის შესახებ ხელშეკრულებას 

შემდეგზე:   

მუხლი 1. ხელშეკრულებაში გამოყენებულ ტერმინებს აქვთ შემდეგი მნიშვნელობა: 

1.1. ხელშეკრულება სახელმწიფო შესყიდვის შესახებ (შემდგომში _ `ხელშეკრულება~) _ `სახელმწიფო 

შესყიდვების შესახებ~ საქართველოს კანონის და სახელმწიფო შესყიდვების  სააგენტოს თავმჯდომარის 2011 წლის 7 

აპრილის N9 ბრძანებით დამტკიცებული `გამარტივებული შესყიდვის, გამარტივებული ელექტრონული ტენდერისა 

და ელექტრონული ტენდერის ჩატარების წესის“ საფუძველზე შემსყიდველ ორგანიზაციასა და მიმწოდებელს შორის 

დადებული, მხარეების მიერ ხელმოწერილი ხელშეკრულება, მასში მინიშნებული ყველა თანდართული დოკუმენტით;

 1.2. შემსყიდველი ორგანიზაცია (შემდგომში `შემსყიდველი~) - ნიშნავს ორგანიზაციას (დაწესებულებას), 

რომელიც ახორციელებს შესყიდვას; 

1.3. `მიმწოდებელი~ - ნიშნავს იურიდიულ ან ფიზიკურ პირს, რომელმაც შემსყიდველთან გააფორმა 

ხელშეკრულება სახელმწიფო შესყიდვის შესახებ; 

1.4. ხელშეკრულების ღირებულება - ნიშნავს საერთო თანხას, რომელიც უნდა გადაიხადოს შემსყიდველმა, 

მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით შესრულებისთვის. 

მუხლი 2. ხელშეკრულების დადების საფუძველი 

,,გამარტივებული ელექტრონული ტენდერის“ საშუალებით საქონლის სახელმწიფო შესყიდვის წინამდებარე 

ხელშეკრულება იდება, „სახელმწიფო შესყიდვების შესახებ“ საქართველოს კანონის მოთხოვნების, სატენდერო 

დოკუმენტაციაში მოცემული ხელშეკრულების პროექტის პირობების, შემსყიდველის მოთხოვნების და გამარტივებულ 

ელექტრონულ ტენდერში (SPA ------------) გამარჯვებული პრეტენდენტის წინადადების შესაბამისად, 

შემსყდველისთვის „საქართველოს 2013 წლის სახელმწიფო ბიუჯეტის შესახებ“ საქართველოს კანონით გამოყოფილი 

ასიგნებების ფარგლებში. 

მუხლი 3. ხელშეკრულების საგანი 

3.1. ხელშეკრულების საგანს წარმოადგენს საქართველოს ოკუპირებული ტერიტორიებიდან იძულებით 

გადაადგილებულ პირთა, განსახლებისა და ლტოლვილთა სამინისტროს მიერ ------------------- საქონლის შესყიდვა. 

3.2. CPV – XXX00000  „------------------“; 

3.3. CPV – XXXXXXXX „---------------“; 

3.4. შესყიდვის საშუალებად გამოყენებულია გამარტივებული ელექტრონული ტენდერი.  

მუხლი 4. ხელშეკრულების ღირებულება (ფასი) 

4.1. საქონლის საერთო ღირებულება შეადგენს -----------  (---- ლარი და ----- თეთრი) ლარს,  საქართველოს 

კანონმდებლობით დადგენილი გადასახადების, მოსაკრებლების და სხვა შესაბამისი გადასახდელების 

გათვალისწინებით;  

4.2. ხელშეკრულებით გათვალისწინებული საქონლის ღირებულება არ შეიძლება აღემატებოდეს ტენდერში 

გამარჯვებული პრეტენდენტის მიერ სისტემის მეშვეობით დაფიქსირებულ საბოლოო ფასს; 

4.3. წინამდებარე ხელშეკრულებაში დაფიქსირებული საქონლის ფასი წარმოადგენს ხელშეკრულების 

ღირებულებით პარამეტრებს და მისი გაზრდა ხელშეკრულების მოქმედების მთელი პერიოდის განმავლობაში 

დაუშვებელია; 

4.4. ხელშეკრულების ღირებულებითი პარამეტრების შეცვლა დასაშვებია მხარეთა შეთანხმებით, მხოლოდ 

ხელშეკრულების პირობებში მითითებულ შემთხვევებში და ზომით; 

4.5. შემსყიდველი ვალდებულია ხელშეკრულების ღირებულებაში გაითვალისწინოს სატენდერო წინადადების 

ფასში დაფიქსირებული დღგ-ის ოდენობა, მაშინაც კი თუ ხელშეკრულების დადების მომენტისთვის პრეტენდენტი არ 

არის დღგ-ის გადამხდელი საქართველოს კანონმდებლობის მოთხოვნათა შესაბამისად. 

4.6. საქონლის მიწოდების ადგილია ------------------------------------------. 

მუხლი 5. საქონლის მოწოდების ვადა 

საქონლის მოწოდების ვადად დადგენილია პერიოდი - ხელშეკრულების ხელმოწერიდან -------- ვადაში.  

მუხლი 6. ხელშეკრულების მოქმედების ვადა 

ხელშეკრულება ძალაშია მისი ხელმოწერიდან  და მოქმედებს 2013 წლის 31 დეკემბრის  ჩათვლით. 

მუხლი 7. მხარეთა უფლება-მოვალეობანი 

7.1. „მიმწოდებელი” ვალდებულია ხელშეკრულების გაფორმებიდან 2013 წლის -------- პერიოდში განახორციელოს 

წინამდებარე ხელშეკრულის 3.1. პუნქტით გათვალისწინებული საქონლის მოწოდება. იგი პასუხისმგებელია 

მიწოდებული საქონლის ხარისხზე და დროულობაზე, პასუხს აგებს და სრულად აუნაზღაურებს „შემსყიდველს” 

მისთვის მიყენებულ ზარალს; 

7.2. „მიმწოდებელი” ვალდებულია საქონლის მიღებისას გამოვლენილი დეფექტი ან ნაკლი აღმოფხვრას საკუთარი 

ხარჯებით, ან ჩაანაცვლოს იგი ანალოგიური თვისებების მატარებელი ახალი საქონლით.  შესაბამისი დოკუმენტაციის 

წარმოდგენიდან 5 (ხუთი) კალენდარულ დღემდე ვადაში;  

7.3. „მიმწოდებელი” პასუხს აგებს მოქმედი კანონმდებლობით გათვალისიწნებული გადასახადების, 

მოსაკრებლების და სხვა შესაბამისი გადასახდელების დროულად გადახდაზე; 

7.4. „შემსყიდველი” ვალდებულია მიმწოდებლის მიერ ხელშეკრულებით ნაკისრი და შესრულებული 

ვალდებულებები აანაზღაუროს სრულად; 

7.5. “შემსყიდველი” არ აგებს პასუხს “მიმწოდებლის” მიერ მესამე პირის მიმართ ნაკისრ ვალდებულებებზე, მესამე 

პირისათვის მიყენებულ ზიანზე ან/და ზარალზე. 

მუხლი 8. საქონლის  მიღება-ჩაბარების წესი 

8.1. შესყიდვის ობიექტი ან მისი ნაწილი (ეტაპი) ჩაითვლება მიღებულად (მიწოდებულად) მხოლოდ შესაბამისი 

„მიღება-ჩაბარების“ აქტის გაფორმებისა და მოქმედი კანონმდებლობით გათვალისწინებული დოკუმენტაციის 

წარმოდგენის შემდეგ, თუ ხელშეკრულების პირობებით სხვა რამ არ არის გათვალისწინებული; 

8.2. შესყიდვის ობიექტის მიღება-ჩაბარების და საბოლოო შემოწმების ადგილი, პირობები, ეტაპები და წესი 

ასახულია ხელშეკრულების პირობებში; 

8.3. შემსყიდველი ვალდებულია ოპერატიულად, წერილობითი სახით, აცნობოს მიმწოდებელს დაწუნებული 

საქონლის ან/და მისი  ნაწილის თაობაზე და მიუთითოს წუნდების მიზეზები; 

მუხლი 9. ხელშეკრულების ინსპექტირების პირობები 

9.1. „შემსყიდველი“ უფლებამოსილია შესყიდვის ობიექტის მიწოდების პარალელურად განახორციელოს საქონლის 

შესყიდვის მიმდინარეობის შესაბამისობის შემოწმება ხელშეკრულებით გათვალისწინებულ მოთხოვნებთან; 

9.2. „შემსყიდველის“ მხრიდან ხელშეკრულებით გათვალისწინებული მოთხოვნების შესაბამისობის ინსპექტირებას 

და საქონლის მიღებას განახორციელებს მატერიალურ-ტექნიკური უზრუნველყოფის სამმართველო;  

9.3. შემოწმების შედეგად გამოვლენილი ნებისმიერი ნაკლის ან დეფექტის შესახებ „შემსყიდველი“ დაუყოვნებლივ 

აცნობებს მიმწოდებელს წუნდების მიზეზების მითითებით, ხოლო გამოვლენილი დაზიანების ან ნაკლის 

აღმოფხვრასთან დაკავშირებული ხარჯების ანაზღაურებას უზრუნველყოფს „მიმწოდებელი“, საქართველოს 

კანონმდებლობით დადგენილი წესით. 

მუხლი  10. მიწოდებული საქონლის ხარისხი და გარანტია 

10.1. „მიმწოდებელი“ იძლევა გარანტიას, რომ შესყიდვის ტექნიკური დავალების მიხედვით მიწოდებული 

საქონელი იქნება მაღალი ხარისხის და საერთაშორისო სტანდარტების შესაბამისი;   

10.2. მიმწოდებელი ვალდებულია შემსყიდველის შეტყობინების მიღებისთანავე განახორციელოს უხარისხო 

საქონლის ან მისი ნაწილის ჩანაცვლება ახალი ანალოგიუი საქონლით შემსყიდველის მხრიდან რაიმე დამატებითი 

დანახარჯების გაწევის გარეშე;  

11. ხელშეკრულების შესრულების გარანტია ან დაზღვევა 

ხელშეკრულების შესრულების გარანტიის ან დაზღვევის მოთხოვნა სავალდებულოა თუ ხელშეკრულების საერთო 

ღირებულება შეადგენს ან აღემატება 200 000 ლარს, ხოლო თუ ხელშეკრულების საერთო ღირებულება ნაკლებია 200 000 

ლარზე, ხელშეკრულების შესრულების გარანტიის ან დაზღვევის მოთხოვნა დაუშვებელია. 

მუხლი  12. ანგარიშსწორების ფორმა, გრაფიკი (ვადები) და ადგილი 

12.1. ანგარიშსწორება ხორციელდება უნაღდო ანგარიშსწორებით, საქართველოს ეროვნულ ვალუტაში „ლარი“;     

12.2. მიწოდებული საქონლის ღირებულების ანაზღაურება განხორციელდება ყოველთვიურად, მიღება-ჩაბარების 

აქტის გაფორმებისა და მოქმედი კანონმდებლობით გათვალისწინებული შესაბამისი დოკუმენტაციის წარმოდგენის 

შემდეგ 20 კალენდალური დღის ვადაში; 

12.3. ანგარიშსწორება შესაძლებელია განხორციელდეს სატენდერო დოკუმენტაციაში დაფიქსირებულ 

საანგარიშსწორებო ვალუტაში მისი ლართან მიმართებაში დაფიქსირებული კურსით;  

12.4.  ანაზღაურების ადგილია ქალაქი თბილისი.   

13. საქონლის მოწოდების პირობები 

13.1. საქონლის მიწოდება ხორციელდება ეტაპობრივად, მიმწოდებლის სატენდერო წინადადებაში ასახული 

ან/და წინამდებარე ხელშეკრულებით დადგენილი მიწოდების გრაფიკის (ასეთის არსებობის შემთხვევაში) შესაბამისად; 

13.2. ხელშეკრულების პირობებში დაფიქსირებული პერიოდულობით (ვადებში) შემსყიდველი და მიმწოდებელი 

ერთობლივად განიხილავენ გრაფიკის შესრულების მიმდინარეობის საკითხებს და საჭიროების შემთხვევაში 

ურთიერთშეთანხმების საფუძველზე, წერილობითი ფორმით, შეაქვთ გრაფიკში სათანადო ცვლილებები. 

13.3. ხელშეკრულების დამდებ არც ერთი მხარეს არა აქვს უფლება შეიტანოს გრაფიკში ცვლილებები მეორე 

მხარესთან წერილობითი შეთანხმების გარეშე. 

მუხლი 14. ხელშეკრულებაში ცვლილების/დამატების შეტანა 

14.1. ხელშეკრულების დამდებ არც ერთი მხარეს არა აქვს უფლება ცალმხრივად შეცვალოს ხელშეკრულების 

პირობები;  

14.2. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის 

აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს. ამავე 

დროს, „შემსყიდველი“ არ არის ვალდებული წარუდგინოს „მიმწოდებელს“ რაიმე მტკიცებულება იმ გარემოებებთან 

დაკავშირებით, რის გამოც წარმოიშვა ხელშეკრულების პირობების შეცვლის აუცილებლობა; 

14.3. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის 

(შეთანხმება) სახით, რომელიც იქნება ხელშეკრულების განუყოფელი ნაწილი; 

14.4. ტენდერით შესყიდვის ხელშეკრულებაში ნებისმიერი ცვლილება/დამატება უნდა გაფორმდეს წერილობითი 

ფორმით და აიტვირთოს სისტემაში ხელშეკრულებაში ცვლილების/დამატების შეტანიდან არა უგვიანეს მომდევნო 

სამუშაო დღისა. 

14.5. ხელშეკრულების პირობების შეცვლა დაუშვებელია, თუ ამ ცვლილების შედეგად იზრდება ხელშეკრულების 

ჯამური ღირებულება ან უარესდება ხელშეკრულების პირობები შემსყიდველი ორგანიზაციისთვის, გარდა 

საქართველოს სამოქალაქო კოდექსის 398-ე მუხლით დადგენილი შემთხვევებისა.  

14.6. „საქართველოს სამოქალაქო კოდექსის“ 398-ე მუხლით გათვალისწინებული პირობების დადგომის 

შემთხვევაში დაუშვებელია თავდაპირველად დადებული ხელშეკრულების ჯამური ღირებულების 10%-ზე მეტი 

ოდენობით გაზრდა.  

მუხლი 15. უფლებების გადაცემა 

მიმწოდებელს არა აქვს უფლება შემსყიდველის წერილობითი თანხმობის გარეშე მთლიანად ან ნაწილობრივ 

გადასცეს მესამე პირს ამ ხელშეკრულებით გათვალისწინებული უფლება-მოვალეობანი. 

მუხლი 16. ფორს-მაჟორი 

 ხელშეკრულების პირობების ან რომელიმე მათგანის მოქმედების შეჩერება ფორს-მაჟორული გარემოებების 

(საქართველოს კანონმდებლობით დადგენილი ფორს-მაჟორული გარემოებები) დადგომის გამო არ იქნება განხილული, 

როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო სანქციების 

გამოყენებას. 

მუხლი 17. მხარეთა პასუხისმგებლობა ხელშეკრულების პირობების დარღვევისათვის 

 ხელშეკრულებით ნაკისრი ვალდებულებების შეუსრულებლობის ან არაჯეროვნად შესრულების შედეგად 

მიყენებული ზარალისათვის მხარეები ერთმანეთის წინაშე პასუხს აგებენ მოქმედი კანონმდებლობის შესაბამისად. 

მუხლი 18. ხელშეკრულებიდან გასვლა 

18.1. ხელშეკრულებიდან გასვლისას მხარეს შეუძლია მოითხოვოს ზიანის ანაზღაურება, რომელიც მას მიადგა 

მეორე მხარის მიერ ხელშეკრულებით ნაკისრი ვალდებულების შეუსრულებლობით; 

18.2. ხელშეკრულებიდან გასვლასთან და ზიანის ანაზღაურებასთან დაკავშირებით გამოიყენება ეს 

ხელშეკრულება და მოქმედი კანონმდებლობის მოთხოვნები. 

მუხლი 19. დავების გადაწყვეტის წესი 

ხელშეკრულების დამდები მხარეები თანხმდებიან მასზედ, რომ პირდაპირი არაოფიციალური მოლაპარაკებების 

მეშვეობით მოაგვარებენ მათ შორის წარმოქმნილ ნებისმიერ უთანხმოებას და დავას, ხოლო შეუთანხმებლობის 

შემთხვევაში - მიმართავენ სასამართლოს, საქართველოში მოქმედი კანონმდებლობის შესაბამისად. 

მუხლი 20. ხელშეკრულების ენა 

20.1. შემსყიდველი ორგანიზაციის გადაწყვეტილებით, ხელშეკრულების დადება შესაძლებელია როგორც 

ქართულ, ისე უცხოურ ენებზე. ხელშეკრულების უცხოურ ენაზე დადების შემთხვევაში, იგი საქართველოს 

კანონმდებლობით დადგენილი წესით უნდა ითარგმნოს ქართულ ენაზე. 

20.2. იმ შემთხვევაში თუ ხელშეკრულების მეორე მხარე არის უცხო ქვეყნის წარმომადგენელი მაშინ მეორე 

ეგზემპლარი ითარგმნება მიმწოდებლისათვის მისაღებ ენაზე, ხოლო ინტერპრეტაციისას ქართულ ენაზე დაწერილი 

ხელშეკრულება წარმოადგენს გადამწყვეტს; 

20.3. ხელშეკრულებასთან დაკავშირებული წერილობითი მოლაპარაკებები და სხვა დოკუმენტაცია, რომელიც 

გაიცვლება მხარეთა შორის უნდა შეესაბამებოდეს აღნიშნულ პირობებს; 

 20.4. ხელშეკრულება შედგენილია ქართულ ენაზე 3 ეგზემპლარად და სამივეს აქვს თანაბარი იურიდიული ძალა. 

მუხლი 21. სხვა პირობები 

21.1. უცხოელი მიმწოდებელი პასუხს აგებს საქონლის მოწოდებასთან დაკავშირებული ყველა იმ გადასახადის, 

დაბეგვრის თანხის, მოსაკრებლების და სხვა გადასახდელების გადახდაზე, რომლებიც გადასახდელია საქართველოს 

ფარგლებში.  

 

მუხლი 22. მხარეთა რეკვიზიტები 

                               

                              შემსყიდველი:                                         მიმწოდებელი: 

  

          ბ.ა.                                                                   ბ.ა. 

დანართი N1 

საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და 

ლტოლვილთა სამინისტროს ბალანსზე რიცხული ავტოსატრანსპორტო საშუალებებისათვის საჭირო საბურავების 
(CPV  34351100), გამარტივებული ელექტრონული ტენდერის საშუალებით შესყიდვის  

ფასების ცხრილი 

 
# 

საქონლის 

აღწერილობა  

რაოდენო

ბა 

განზომილების 

ერთეული 

 

დასაშვები 

სიჩქარე 

კმ/სთ 

დასაშვები წონა გარანტია 

მინიმალურ 

გარბენზე 

ერთეულის 

ღირებულება  

საერთო 

ღირებულება 

1 215/55/R16 ყველა 

სეზონი 

 
4 

cali 270 775  
40 000 km 

  

2 225/55/R16 ყველა 

სეზონი 

 
4 

cali 270 775  
40 000 km 

  

3 265/70/R15 ყველა 

სეზონი 

 
4 

cali 180 1120  
40 000 km 

  

4 205/70/R16 ყველა 

სეზონი 

 
4 

cali 160 615  
40 000 km 

  

5 235/70/R16 ყველა 

სეზონი 

 
4 

cali 190 925  
40 000 km 

  

6 215/55/R16 ყველა 

სეზონი 

 
4 

cali 270 730  
40 000 km 

  

7 215/55/R16 ყველა 

სეზონი 

 
4 

cali 270 730  
40 000 km 

  

8 225/55/R16 ყველა 

სეზონი 

 
4 

cali 270 775  
40 000 km 

  

9 235/60/R16 ყველა 

სეზონი 

 
4 

cali 240 800  
40 000 km 

  

საერთო ღირებულება  

 

 

 

შენიშვნა:  

ფასები იანგარიშება საქართველოს კანონმდებლობით გათვალისწინებული გადასახადების ჩათვლით. 

წინამდებარე ხარჯთაღრიცხვით წარმოდგენილ, მისაწოდებელი საქონლის ერთეულის ფასსა და საერთო  

ღირებულებას  ან/და ჯამურ ღირებულებას  შორის შეუსაბამობის არსებობის შემთხვევაში, უპირატესობა მიენიჭება 

საქონლის ერთეულის ფასს. 

 

-------------------------------------------- (ხელმოწერა) 

ბ.ა. 

პრეტენდენტი:––––––––––––––––––––– 

 

უფლებამოსილი პირის ხელის მოწერა და ბეჭედი: ––––––––––––––––––– 

დანართი 2 

 

 


